
	ՀՀ ֆինանսների նախարարություն
N 01/11/13137-2020,
01.09.2020թ.
	Առաջարկություններ և դիտոություններ չունի։
	
	

	ՀՀ էկոնոմիկայի նախարարություն
	
	
	Նախագծի վերաբերյալ 11.09.2020թ-ի դրությամբ կարծիք չենք ստացել։

	ՀՀ արդարադատության նախարարություն
	1. Նախագծով նախատեսվում է նոր խմբագրությամբ շարադրել «Հայաստանի Հանրապետության կառավարության 2004 թվականի օգոստոսի 26-ի N 1955-Ն որոշումը: Մասնավորապես՝ նախատեսվում է հաստատել «Պետական գույքի մասնավորեցման (առուվաճառքի) պայմանագրերում պարտավորությունների ամրագրման և դրանց կատարման վերահսկման գործընթացը կանոնակարգելու մասին» ՀՀ կառավարության որոշումը:
Նոր խմբագրությամբ շարադրված որոշման նախաբանում հղում է կատարվում «Պետական գույքի կառավարման մասին» օրենքի 7-րդ հոդվածի 1-ին մասի 12-րդ կետին:
Այս առումով հարկ ենք համարում անդրադառնալ հետևյալ իրավական կարգավորումներին: Այսպես՝
ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Մինչդեռ, «Պետական գույքի կառավարման մասին» օրենքի 7-րդ հոդվածի 1-ին մասի 12-րդ կետով ՀՀ կառավարությանը «Պետական գույքի մասնավորեցման (առուվաճառքի) պայմանագրերում պարտավորությունների ամրագրման և դրանց կատարման վերահսկման գործընթացը կանոնակարգելու մասին» որոշում ընդունելու լիազորություն վերապահված չէ: Հիշյալ հոդվածով սահմանված է միայն, որ Կոմիտեն պետական գույքի կառավարման ոլորտում Հայաստանի Հանրապետության անունից կնքում է գործարքներ և գործարքներով մյուս կողմի համար նախատեսված պարտավորությունների կատարման նկատմամբ իրականացնում է վերահսկողություն:
Ելնելով վերոգրյալից՝ նախագծի նախաբանում անհրաժեշտ է հստակ նշել այն իրավական ակտի հոդվածը, որից բխում է ներկայացված իրավական ակտի ընդունումը:
	1.Ընդունվել է
	1. Առաջարկին համապատասխան նախագծի  նախաբանը խմբագրվել է։

	
	2. Միաժամանակ անդրադառնալով նախագծի կարգավորումներին հայտնում ենք հետևյալը.
1) Նախագծի վերնագրից անհրաժեշտ է հանել «և լրացում» բառերը՝ նկատի ունենալով նախագծի դրույթները:
2) Նախագծով նախատեսվում է հաստատել պետական գույքի մասնավորեցման (առուվաճառքի) պայմանագրի տիպային ձևը, սակայն նախագծին կից հավելված ներկայացված չէ:
3) Նախագծի 2-րդ կետի 2-րդ ենթակետն անհրաժեշտ է վերանայել և խմբագրել, քանի որ «օրենսդրություն» հասկացությունն իր մեջ ներառում է նաև ՀՀ կառավարության որոշումները:
4) Նախագծի 2-րդ կետի 6-րդ ենթակետով սահմանվում է, որ պայմանագրային պարտավորություններով ծանրաբեռնված գույքային գործարքի դեպքում մինչև պայմանագրային պարտավորությունների կատարումը վաճառված գույքի վերավաճառքի կամ գրավադրման դեպքում գնորդը պարտավոր է ստանալ լիազոր մարմնի կամ Հայաստանի Հանրապետության կառավարության որոշմամբ նախատեսված լինելու դեպքում պայմանագրային պարտավորությունների վերահսկողությունը իրականացնող այլ պետական մարմնի գրավոր համաձայնությունը:
Այս առումով հարկ է նկատի ունենալ «Պետական գույքի կառավարման մասին» օրենքի 7-րդ հոդվածի դրույթները, որոնց համաձայն՝ պետական գույքի կառավարման ոլորտում Հայաստանի Հանրապետության անունից Կոմիտեն կնքում է գործարքներ և գործարքներով մյուս կողմի համար նախատեսված պարտավորությունների կատարման նկատմամբ իրականացնում է վերահսկողություն:
Նույն օրենքի 37-րդ հոդվածի համաձայն՝ պետական գույքի կառավարման և պահպանման նկատմամբ վերահսկողությունն իրականացվում է Հայաստանի Հանրապետության օրենքով սահմանված կարգով:
Ելնելով վերոգրյալից՝ անհրաժեշտ է վերանայել Հայաստանի Հանրապետության կառավարության որոշմամբ նախատեսված՝ վերահսկողություն իրականացնող այլ պետական մարմնի վերաբերյալ դրույթները: Նույն դիտողությունը վերաբերում է նաև 2-րդ կետի 7-րդ ենթակետին:
	2. Ընդունվել է։


	2. Առաջարկությունները բոլորն ընդունվել են, որոնց հիման վրա նախագիծը խմբագրվել է։

	Պետական վերահսկողական ծառայություն
N Ե/1237-20
31.08.2020թ.
	1.Նախագծով ըստ էության իրականացվում է մեկ փոփոխություն՝ ՀՀ կառավարության 2004 թվականի օգոստոսի 26-ի N 1955-Ն որոշումը (այսուհետ՝ Որոշում) շարադրվում է նոր խմբագրությամբ, ուստի առաջարկում ենք Նախագծի վերնագրում «և լրացում» բառերը հանել։
	1. Ընդունվել է։
	1. Նախագծի վերնագիրը խմբագրվել է։

	
	2. Նախագծի 1-ին կետով նոր խմբագրությամբ շարադրված Որոշման նախաբանը չի համապատասխանում «Նարմատիվ իրավական ակտերի մասին» ՀՀ օրենքի 13-րդ հոդվածի 1-ին մասին, մասնավորապես՝ Որոշման նախաբանում վկայակոչված լիազորող նորմը՝ «Պետական գույքի կառավարման մասին» ՀՀ օրենքի 7-րդ հոդվածի 1-ին մասի 12-րդ կետը ոչ թե ՀՀ կառավարության, այլ ՀՀ պետական գույքի կառավարման կոմիտեի լիազորություն է։
	2. Ընդունվել է։
	2. Նախագծի նախաբանն առաջարկին համապատասխան  խմբագրվել է։

	
	3. Որոշման կարգավորման առարկան և վերնագիրը (որը պետք է համապատասխանի նորմատիվ իրավական ակտի բովանդակությանը) վերաբերում են պետական գույքի մասնավորեցման (առուվաճառքի) պայմանագրերում պարտավորությունների ամրագրմանը և դրանց կատարման վերահսկման գործընթացի կանոնակարգմանը, իսկ Նախագծի 1-ին կետով նոր խմբագրությամբ շարադրված բազմաթիվ իրավանորմեր, օրինակ՝ 2-րդ կետի 3-րդ, 8-րդ ենթակետերը և այլն, դուրս են Որոշման կարգավորման առարկայից, ինչի արդյունքում Որոշման վերնագիրը չի համապատասխանում իրավական ակտի բովանդակությանը։
	3.Ընդունվել է։
	3. Նախագծի վերնագիրը խմբագրվել է։

	
	4. Նախագծի 1-ին կետով նոր խմբագրությամբ շարադրված Որոշման 2-րդ կետի 4-րդ ենթակետի և Նախագծին կից ներկայացված պարզաբանման բովանդակություններից հետևում է, որ առաջարկվող կարգավորումը վերաբերում է պետական գույքի՝ գնահատված շուկայական արժեքի 75 տոկոսից ցածր գնով օտարման դեպքում պարտադիր գրավադրմանը՝ ի ապահովումն պայմանագրի կողմի պայմանագրային պարտավորությունների կատարմանը։ 
Հարկ է նկատել, որ ՀՀ կառավարությունը հիմնականում պետական գույքի՝ գնահատված շուկայական արժեքի 75 տոկոսից ցածր գնով օտարման որոշումներ ընդունում է որոշակի ծրագրերի, հատկապես՝ գործարար (ներդրումային) ծրագրերի շրջանակներում, ինչպիսի ծրագրերն ու ի կատարումն դրանց իրականացվող պետական գույքի օտարման գործարքներն յուրաքանչյուրն ունեն անհատական բնույթ։ Օրինակ՝ ներդրողը կարող է շահագրգռված լինել պետական գույքը ձեռք բերելու և դրա դիմաց որոշակի ներդրումներ իրականացնելու մեջ այն պայմանով, որ հնարավորություն կունենա ձեռք բերված գույքն ամբողջությամբ քանդել և դրա փոխարեն բազմաբնակարան-բազմաֆունկցիոնալ շենք կառուցել, ուստի այս դեպքում պետական գույքի՝ գնահատված շուկայական արժեքի 75 տոկոսից ցածր գնով օտարման դեպքում գրավադրման պարտադիրության պայմանն ուղղակիորեն կարող է խոչընդոտել ներդրումային ծրագրի իրականացմանը։
Գտնում ենք, որ այս մասով անհրաժեշտ է նախատեսել համապատասխան կարգավորումներ։

